
6. விரட்டி ஆடுவோருக்கு வேண்டிய





திறன்கள் (Chasers)




ஒவ்வொரு ஆட்டத்திலும் தாக்கி ஆடுதல் (Attack) என்றும், தடுத்தாடுதல் (Defense) என்ற இரு முறைகள் உண்டு. கோகோ ஆட்டத்திலும் இதுபோன்ற முறை உண்டு என்றாலும், ஓடுபவர்களை விரட்டித் தொட முயலும் போது தாக்கி ஆடுதல் என்றும், தொட வரும்போது, தொடப்படாமல் தப்பி ஓடுகிற நிலையை தடுத்தாடுதல் என்றும் நாம் கொள்ளலாம்.


தாக்கி ஆடுகின்ற முறையையே நாம் முதலில் கற்றுக்கொள்ள வேண்டும். அவ்வாறு தாக்கி ஆடுகின்ற முறையை நாம் மூன்று வகையாகப் பிரித்துக் கொண்டு, எவ்வாறு விளையாட வேண்டும் என்று கவனிப்போம்.

